ՀԻՄՆԱՎՈՐՈՒՄ

«Հայաստանի Հանրապետության 2026 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման

1. Ընթացիկ իրավիճակը և իրավական ակտի ընդունման անհրաժեշտությունը.

ՀՀ կառավարության 2025 թվականի նոյեմբերի 20-ի N 1659-Ա որոշման համաձայն  ՀՀ օրենսդրությամբ սահմանված կարգով 2026 թվականի փետրվարի 1-ից լուծարվում է ՀՀ աշխատանքի և սոցիալական հարցերի նախարարության «Հանրակացարաններ» պետական ոչ առևտրային կազմակերպությունը (այսուհետ՝ կազմակերպություն) (պետական գրանցման ամսաթիվը՝ 30.09.2011 թ․, համարը՝ 282.210.47583, հասցեն՝ Հայաստանի Հանրապետություն, քաղ. Երևան, Մոլդովական 29/1): Նույն Որոշման համաձայն «Օթևան» պետական ոչ առևտրային կազմակերպության հետ պետք է կնքվի ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված և կազմակերպության կողմից փախստականների բնակեցման նպատակով օգտագործված՝  ՀՀ, քաղ. Երևան, Նոր Նորքի 2-րդ զանգված, Մոլդովական 29/1 հասցեում գտնվող շենքի (N 17052023-01-0374 վկայական) 3-րդ հարկի 557.9 քառ. մ մակերեսով NN 300-334 բնակարանները, ՀՀ, Արարատի մարզ, Դարբնիկ համայնք, 5-րդ փողոց 3-րդ հասցեում (վկայական N 03072013-03-0030) գտնվող ընդհանուր մակերեսով 2695.9 քառ. մ շենքը անհատույց, անժամկետ օգտագործման իրավունքով տրամադրելու մասին պայմանագիր՝ որպես պետական սոցիալական բնակարանային ֆոնդ օգտագործելու նպատակով։  
Միաժամանակ, Կառավարության 31.10.2002 թվականի N 1701-Ն որոշման համաձայն՝ «Օթևան» ՊՈԱԿ-ի հիմնական նպատակներից է «պետական սոցիալական բնակարանային ֆոնդի կացարաններում բնակվելու իրավունք ունեցող անձանց կացարաններով ապահովման և այլ սոցիալական ծառայությունների տրամադրման կազմակերպումը»։ 
Նույն որոշման 7-րդ կետով նախատեսված է մինչև 2026 թվականի փետրվարի 10-ը «Օթևան» պետական ոչ առևտրային կազմակերպության կողմից պետական սոցիալական բնակարանային ֆոնդում կացարանով ապահովման սոցիալական ծառայության տրամադրման կազմակերպման նպատակով իրականացնել  Հայաստանի Հանրապետության 2026 թվականի պետական բյուջեում վերաբաշխում: 
Վերոնշյալ Որոշման և իրականացման համար անհրաժեշտություն է առաջանում  «1011 – 11008 Ժամանակավոր կացարաններում բնակվող փախստականների կենցաղային խնդիրների լուծման միջոցառումների իրականացում» միջոցառումը (և առկա մնացորդային գումարը) միավորել «1011 – 11007 Սոցիալական բնակարանային ֆոնդի սպասարկման ծառայությունների տրամադրում» միջոցառմանը։ 
Հարկ է նշել նաև, որ նախարարության կողմից ներկայումս շրջանառվում է      «Գույքը անհատույց օգտագործման իրավունքով ամրացնելու մասին» որոշման նախագիծ, ըստ որի ՀՀ կառավարության 2024 թվականի հունվարի 4-ի N 13-Ա և 2025 թվականի հունվարի 9-ի N 16-Ա որոշումներով ՀՀ Կոտայքի մարզ, համայնք Հրազդան, քաղ. Հրազդան, Միկրոշրջան թաղամաս 45 հասցեում, Տավուշի մարզ, համայնք Դիլիջան, քաղ. Դիլիջան, Կամոյի փողոց 137 հասցեում և  Արարատի մարզ, համայնք Արտաշատ, Արտաշատ քաղ., Մռավյան փողոց թիվ 32/1 հասցեում գտնվող Հայաստանի Հանրապետության աշխատանքի և սոցիալական հարցերի նախարարությանը ամրացված անշարժ  գույքերն ամրացնելու «Օթևան» ՊՈԱԿ-ին՝ որպես սոցիալական բնակարանային ֆոնդ օգտագործելու նպատակով։ Գույքն ամրացնելու վերաբերյալ նախագծի ընդունման դեպքում մինչև տարեվերջ լրացուցիչ ֆինանսական միջոցների պահանջ չի առաջանա:

2.  Առաջարկվող կարգավորման բնույթը.
 
Հիմք ընդունելով վերոգրյալը՝ առաջարկվում է ՀՀ պետական բյուջեի «1011 Անապահով և կյանքի դժվարին իրավիճակում սոցիալական խմբերին աջակցություն» ծրագրի «11008 Ժամանակավոր կացարաններում բնակվող փախստականների կենցաղային խնդիրների լուծման միջոցառումների իրականացում» միջոցառման գծով պետական բյուջեով նախատեսված  39,827.2 հազար դրամ ֆինանսական միջոցներից 29,800.0 հազար դրամը պետական բյուջեում վերաբաշխում կատարելով հատկացնել նույն ծրագրի «11007 Սոցիալական բնակարանային ֆոնդի սպասարկման ծառայությունների տրամադրում» միջոցառմանը։ Նշեմ, որ մինչև N 1659-Ա որոշման ընդունումը Հանրակացարաններ ՊՈԱԿ-ի հաշվեկշռին էր՝  Մոլդովական 29/1, Մոլդովական 29/2, Շիրակի փ 2ա/7, Կոտայքի մարզ, քաղ․Աբովյան, Հատիս փ և Արարատի մարզ, Դարբնիկ համայնք, 5-րդ փողոց 3-րդ հասցեները, որտեղ բնակվում էին 508 փախստական։ 
ՀՀ կառավարության 20.11.2025թ․ N 1659-Ա որոշմամբ որպես պետական սոցիալական բնակարանային ֆոնդ օգտագործելու նպատակով Օթևան ՊՈԱԿ-ին են   փոխանցվել են միայն ՀՀ, քաղ. Երևան, Նոր Նորքի 2-րդ զանգված, Մոլդովական 29/1 հասցեի 3-րդ հարկ և Արարատի մարզ, Դարբնիկ համայնք, 5-րդ փողոց 3-րդ հասցեում, որտեղ բնակվում է 189 փախստական, կամ սոցիալական բնակարանային ֆոնդում ներառված կառույցներում բնակվող ՀՀ 189 անձ (ընտանիքների):

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը.

Նախագիծը մշակվել է Հայաստանի Հանրապետության աշխատանքի և սոցիալական հարցերի նախարարության կողմից։

4. Ակնկալվող արդյունքը.

Իրավական ակտի ընդունման արդյունքում կապահովվի է Որոշման 7-րդ կետի կատարումը, ինչպես նաև «Օթևան» պետական ոչ առևտրային կազմակերպությանն ամրացված և որպես սոցիալական բնակարանային ֆոնդում ներառված շենքերի և դրանց տարածքների պահպանությունը և սպասարկումը, պայմաններ ստեղծելով  հանրակացարանային սենյակներում բնակեցված անձանց տրամադրվող սոցիալական ծառայությունների անխափան ու անընդհատ մատուցումը։

5. Նախագծի ընդունման կապակցությամբ այլ նորմատիվ իրավական ակտերի ընդունման, ինչպես նաև պետական կամ տեղական ինքնակառավարման մարմնի բյուջեում եկամուտների կամ ծախսերի ավելացման կամ նվազեցման անհրաժեշտությունը․

Նախագծի ընդունումը Հայաստանի Հանրապետության 2026 թվականի պետական բյուջեի տարեկան եկամուտների և ծախսերի փոփոխությունների չի հանգեցնում, ինպես նաև առաջարկվող վերաբաշխման արդյունքում այդ գումարի չափով լրացուցիչ ֆինանսական միջոցների վերականգման անհրաժեշտությունը բացակայում է։ 

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և (կամ) այլ ռազմավարություններ.

Նախագիծը բխում է ՀՀ կառավարության 2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության Ծրագրի 4-րդ՝ «Մարդկային կապիտալի զարգացում» կետի 4.6-րդ ենթակետի 4-րդ պարբերությունով սահմանված նպատակից, այն է՝ բնակարանով ապահովման միասնական սոցիալական քաղաքականության մշակում՝ ցածր եկամուտներ ունեցող, ինչպես նաև անապահով ընտանիքներին և խոցելի այլ խմբերին մշտական կամ ժամանակավոր կացարաններով ապահովում։ 


